
MAKKAL OSAI, 5 OKTOBER 2024: 
BERALIH KE E-INVOIS SEKARANG UNTUK TRANSFORMASI PINTAR BAGI PERNIAGAAN ANDA 
 

 

Berkuat kuasa 1 Ogos 2024, e-invois menjadi wajib di Malaysia untuk perniagaan yang mempunyai 

perolehan atau hasil melebihi RM100 juta, menandakan detik penting bagi perniagaan apabila mereka 

menerima pakai perubahan ini kepada cara mereka menginvois transaksi kewangan mereka. 

Pembayar cukai dengan perolehan tahunan atau hasil melebihi RM25 juta dan sehingga RM100 juta 

perlu mematuhi keperluan e-invois mulai 1 Januari 2025. Penerimaan pakai e-invois menjadi wajib 

bagi semua pembayar cukai mulai 1 Julai 2025. 

 

Kerajaan telah memperkenalkan e-invois dengan tujuan untuk menambah baik pentadbiran cukai 

negara dan menyokong pertumbuhan digital ekonomi, meningkatkan ketelusan dan, oleh itu, 

keupayaan kerajaan untuk memantau aktiviti korporat di negara ini. Lembaga Hasil Dalam Negeri 

Malaysia (LHDNM) telah memperkenalkan 2 mekanisme penghantaran e-invois kepada pembayar 

cukai untuk memilih daripada Portal MyInvois dan Antaramuka Pengaturcaraan Aplikasi (API). 

 

Portal MyInvois, yang dihoskan oleh LHDNM, boleh diakses oleh pembayar cukai tanpa kos dan juga 

tersedia untuk pembayar cukai yang perlu mengeluarkan e-invois jika sambungan API tidak tersedia. 

 

API ialah satu set kod pengaturcaraan yang membolehkan penghantaran data terus antara sistem 

pembayar cukai dan sistem MyInvois. Pembayar cukai perlu melabur terlebih dahulu dalam teknologi 

dan menyesuaikan sistem sedia ada mereka dengan pilihan ini. 

 

 


